
“ZARRIN QALAM”LAR HOMIYSI NODIRABEGIM 1JODIYOTI TAHLILI

Vafoqulova Go’zal Ochilovna
(Samargand davlat chet tillar instituti akademik litseyi ona tili va adabiyot fani

o’qituvchisi)

Annotatsiya: Magolada Nodira lirikasining tarbiyaviy ahamiyati va shoira ijodini

o’qitishda yangi pedagogik texnologiyalardan foydalanish usullari yoritilgan.
Kalit so’zlar: Tasavvuf, nagshbandiya, islom ruhi, tasavvuf ta’limi, hamnishin olima
afifalar, «mukarrary, «qo‘sh mukarrary.

Nodira o‘z ijodida dunyoviylik bilan bir qatorda tasavvufning nagshbandiya
yo‘nalishiga asoslangan bir butunlik orqali insonning jamiyat va tabiatga munosabatini
ham, ilohiy muhabbat yo‘lidagi ruhiy dunyosini ham juda go‘zal va jonli misralarda
ifodalab beradi. Nodira she’rlarida islom ruhi, tasavvuf ta’limi va hayot falsafasini chuqur
idrok etgan holda hayotga hamma vaqt umidbaxsh nigoh bilan garaydi va undan yaxshilik
urug’ini qidiradi. Nodira saroyda yashasa ham, o‘zini ma’naviy jihatdan baxtiyor hisoblay
olmas edi. Shuning uchun ham u g’azallaridan birida: «Meni saltanat masnadida ko‘rib,
gumon etmang ayshu farog’at bilan», deydi. Nodira olimlar, shoirlarni o‘z himoyasiga
olgan. Shoira 0°‘z devonlarining «hamnishin olima afifalar, fozila hamsuhbat sharifalarning
maslahatlari va tashabbuslariga ko‘ra jamlangani»ni o‘zbekcha devoniga yozgan
so‘zboshisida qayd etib o‘tadi. Nodira mumtoz she’riyatning mavjud hamma janrlarida
qalam tebratdi. Uning o‘zbekcha va forsiycha g’azallari aruzning turli vaznlarida 5, 7, 9,
13, hatto 18 baytli hajmda yaratilgan. Shoira g’azallarining asosiy qismi 7—9 baytlidir.
Nodira mumtoz adabiyot an’analarini qunt va ixlos bilan davom ettirgan. Navoiy, Fuzuliy,
Bedil g’azallariga muxammaslar bog’lagan. Nodira o‘z g’azallarida ko‘proq «mukarrar»
(so‘zning takrorlanib kelishi) va «qo‘sh mukarrar» usullaridan foydalangan. Asarlarida
talmeh, majoz, tashbeh, istiora, tazod, tadrij, tashxis, intog kabi badiiy vositalar mahorat
bilan qo‘llangan.Nodira fors-tojik tilida ham go‘zal, ta’sirchan she’rlar yozgan. Ular ham
mazmun va badiiy mahorat jihatdan o‘zbek tilidagi g’azallaridek yuksak darajada yozilgan
bo‘lib, shoira ijodini yana ham keng va to‘laroq o‘rganishda muhim rol o‘ynaydi. Nodira
jjodiga bo‘lgan qiziqish shoira hayotlik davridayoq boshlangan. Mashhur shoira Dilshod
(1800—1905) Nodiraga maxsus g’azallar bag’ishlab, uni «ilm-adabi va nazm osmonining
yulduzi, ushshoglar g’azalxoni, shakar sochuvchi bulbuly deb ta’riflaydi. Nodira
g’azallariga juda ko‘p shoirlar naziralar yozganlar, muxammas bog’laganlar. Nodira
she’riyatining asosini lirika tashkil etadi. Nodira muhabbat, sadogat va vafo kuychisidir. U
go‘zallik va sadoqatni, Sharq xotin-gizlarining dard-alamlari, ohu fig’onlarini kuyladi.
Shoira o°zini ishq oynasi deb atar ekan, bu oynada insonning hayotga umid bilan garashi,
ezgu istaklari va orzusi aks etgan. U muhabbat Alloh tomonidan insonlar galbiga solingan
mangu yog’du ekanligini kuyladi: Muhabbatsiz kishi odam emasdur, Gar odamsan,
muhabbat ixtiyor et! Nodiraning muhabbat tushunchasi chuqur ijtimoiy mazmun kasb

etadi. Muhabbat shaxsiy tuyg’ular doirasidan yuqori ko‘tarilib, odamiylikni chuqur idrok

qgilish vositasiga aylantiriladi. Nodira insonning eng yuksak fazilati vafodorlikda deb
biladi. Shoiraning fors-tojik tilidagi “Mebosh” radifli gazalida vafo mavzusi keng doirada
galamga olinadi.Shoira himmat, sabr, qanoat, nomus, hayo kabi xislatlarni ma’rifat, ya’ni
. Xudo vasliga erishishni yaginlashtiruvchi manzillar sifatida gayd etadi, odam ana shu
n sharafli xislatlarni o‘z ruhiga mukammal singdirib olishi va uni sobitqadamlik bilan
ko‘ngil ganjinasida asramog’ini obrazli qilib tasvirlaydi. Odamzod shu sifatlardan maxrum
bo‘lar ekan, u riyo yo‘liga kirib ketadi.

NODIRA AHVOLIDIN OGOH BO’LING

Yorning vasli emas ozorsiz,
Gulshan ichra gul topilmas xorsiz.

Ul parivash vaslidin bo’1dim judo,
Rohati dil gqolmadi dildorsiz.

Yor uchun ag’yor dardin tortaman,

Ko’rmadim bir yorni ag’yorsiz.
Tan buzuldi, endi rohat golmadi,
Soya paydo bo’lmadi devorsiz.

Berma nisbat qaddiga, ey bog’bon,
Sarvdur bu bog’ aro raftorsiz.

Nodira ahvolidin ogoh bo’ling,
(Ey musohiblarki, golmish yorsiz).

Nodiraning zamondoshi gozi Abdunabi Xotifning tamomlanmay qolgan vogeaband
dostonida Nodiraning hayoti va ijtimoiy faoliyati ishonarli dalillar bilan ko‘rsatib berilgan:

«Asar yozishdan magsadim Nodiraning oqila, fahmli, ilm va so‘zning qadriga yetadigan
donishmand ayol ekanligini ko‘rsatishdir... Umarxon vafotidan so‘ng bu iffat sadafining
injusi kunlarni hasrat-u firoq bilan shu tariga o‘tishini noshukurlik deb bildi. U gulistondek
“Chahorchaman” bog’iga borib, Farg’ona, Toshkent, Xo‘jand, Andijon va boshqa
shaharlardan fozillar, olimlar, xattotlar, naqqoshlarni o‘z xizmatiga chaqirtirib keldi».
Nodira bir necha kitoblarni ko‘chirtirdi va shoirlarni yangi-yangi asarlar yozishga tashviq
qildi. Shoira devonlarning chiroyli yozilishi, muqovasining bezatilishini o‘zi shaxsan

ko‘zdan kechirib turgan. U yaxshi ishlagan kotiblarga tilla galam, kumush galamdon berib,
ularni «Zarrin qalam»lik mansabiga ko‘targan. Nodira bozor va rastalar, masjid va
madrasalar, karvonsaroylar qurilishiga e’tibor bergan. “Go‘ristoni kalon”dagi Madrasayi
“Chalpak”, Tagagarlik rastasidagi “Mohlaroyim” madrasasini bino ettirgan

